
Cuv npe kawm ntawv
kawm qib Kindergarten
hauv cov tsev kawm ntawv
ntawm tsoom fwv

Cuv npe rau koj tus menyuam kawm ntawv gib Kindergarten mas
yog ib gho ua rau koj zoo siab thiab yog ghov kev txiav txim siab
tseem ceeb. Cov kev pab hauv gab no muaj cov lus teb rau cov
lus nug es tib neeg nug heev txog ghov cuv npe kawm ntawv qib
kindergarten.

1. Vim li cas kuv tus menyuam thiaj li yuav tsum tau mus kawm
ntawv qib kindergarten?

Cov menyuam tseem yau mas lawv lub cev thiab lub hlwb hloov
ceev heev. Qib kindergarten muab kev kawm ntawv pub dawb,
thiab kev kawm es kev ghia ntawv tau zoo thaum lub sij hawm
tseem ceeb nov. Nyob hauv chav kawm qib kindergarten, koj tus
menyuam yuav raug cob ghia los ntawm ib tug xib fwb es ghuas
lis fais los ghia ntawy, saib koj tus menyuam kom zoo thiab tau
txais ntau ghov txiaj ntsim es tau kawm ntawv uake nrog thiab
uasi nrog lwm cov menyuam. Koj lub tsev kawm ntawv yuav
muaj kev cog phooj ywg zoo kom paub txog txhua tus menyuam
ghov kev tshwj xeeb thiab pab txhawb ghov lawv nyiam kawm
ntawv. Koj thiab koj tus menyuam kuj yuav tsim nyog tau txais
kev pab Iwm yam xws li tau mov noj dawb thiab muaj tsheb npav
tuaj thauj.

Cov menyuam pib kawm qib kindergarten mas

nyias yeej muaj nyias ghov kev paub thiab peev

xwm thiab lub hlwb loj hlob kom paub tab mas
nyias txawv nyias sij hawm.

2. Thaum twg kuv thiaj li cuv tau npe rau kuv tus menyuam mus
kawm qib kindergarten hauv lub xeev Minnesota?

Koj yeej cuv tau npe rau koj tus menyuam kawm gib kindergarten
thaum lawm muaj 5 xyoos rau hnub los yog ua ntej lub Cuaj Hli
ntuj hnub tim 1 ntawm xyoo ntawd. Nws muaj ntau txoj hauv kev
los saib kom paub meej txog koj tus menyuam lub hnub nyoog.
Mus saib hauv koj lub tsev kawm ntawv hauv paus loj los yog cov
charter school kom paub xaiv seb ghov hauv kev twg.

Koj yeej nug kom xa tau cov pov thawj thaum coj mus xeem early
childhood screening thiab cov ntaub ntawv xa tshuaj (saib kab lus
nug 5, 6, thiab 9 kom paub ntau dua). Koj lub tsev kawm ntawv
yuav pab koj ua kom tiav txhua kauj ruam.

3. Kuv yuav xa kuv tus menyuam mus kawm ntawv rau cov tsev
kawm ntawv ntawm tsoom fwv ghov twg?

Tag nrho cov tsev neeg yeej cuv tau npe rau ib tug menyuam rau
ntawm cov tsev kawm ntawv hauv paus loj es lawv nyob. Siv
ghov vas sab es nrhiav tsev kawm ntawv hu ua Minnesota School
District Finder (https://www.gis.leg.mn/iMaps/schooldistricts/)
kom nrhiav tau koj lub tsev kawm ntawv hauv paus loj. Hauv
lub xeev Minnesota, cov tsev neeg yeej xaiv tau es cuv npe rau
lwm lub tsev kawm ntawv hauv paus loj. Qhov no hu ua open
enrollment (https://education.mn.gov/MDE/fam/open/). Cov
tsev neeg yeej cuv tau npe rau lawv cov menyuam rau ib lub
tsev kawm ntawv charter school. Cov tsev kawm ntawv Charter
schools yog cov tsev kawm ntawv dawb es tsis them nyiaj los
ntawm cov pej xeem es tsis muaj feem xyuam nrog lub tsev
kawm ntawv hauv paus loj.

4. Kuv yuav tau ua cov ntaub ntawv twg kom tiav es thiaj cuv
tau npe?

Mus saib hauv lub tsev kawm ntawv hauv paus loj los yog cov
tsev kawm ntawv charter school hauv koj lub zos kom paub seb
cov ntaub ntawv twg yog cov es siv cuv npe. Cov tsev neeg tsis
tas yuav tsum kom lawv muaj daim ntawv pov thawj tias lawv
yog xam xaj Meskas los yog daim ntawv ghia tias lawv yog cov
neeg nyob raug cai hauv teb chaws Meskas. Koj lub tsev kawm
ntawv hauv paus loj yuav pab koj kom xa tau cov ntaub ntawv es
yuav tsum tau xa.

5. Qhov kev xeem thiab kuaj hu ua childhood screening yog
dabtsi?

Kev xeem thiab kuaj mas pub dawb thiab yooj yim los tshuaj
ntsuam kom paub seb tus menyuam loj hlob zoo li cas thiab
kuj ghia kom paub txog lwm cov kev pab es muab pub dawb.
Xeem thaum muaj 3 xyoos mas yog ghov xav kom xeem, tabsis
ib tug menyuam kuj yuav xeem thaum muaj hnub nyoog nruab
nrab ntawm 3 xyoos thiab ua ntej 30 hnub thaum pib kawm gib
kindergarten. Cov ntaub ntawv ghia txog txog xeem nyob ib
cheeb tsam ntawm koj yeej nrhiav tau hauv Help Me Connect
(HelpMeConnectMN.org) los yog hauv cov tsev kawm ntawv
hauv paus loj hauv koj lub zos. Cov tsev neeg yeej xa tau daim
gauv ntawm daim xeem thaum kawm qib Head Start thiab Teen
Checkups los yog muab daim ntawv sau ghia tias lawv tsis kam
coj mus xeem. Nrog koj lub tsev kawm ntawv tham txog ghov
xeem kom tiav ghov early childhood screening yog tias koj tseem
tsis tau coj mus xeem.

6. Cov koob tshuaj xav twg yog cov es yuav tsum tau xav?

Cov tsev kawm ntawv yeej hais kom yuav tsum tau muab cov
keeb kwm ntawm koj tus menyuam txog nws ghov kev noj qab

Hu rau koj lub tsev kawm ntawv hauv paus loj
los yog lub tsev kawm ntawv charter school
hauv koj lub zos yog koj muaj lus nug txog kawm

qib kindergarten.

https://www.gis.leg.mn/iMaps/schooldistricts/
https://education.mn.gov/MDE/fam/open/
https://helpmeconnect.web.health.state.mn.us/HelpMeConnect/

hauv huv thiab cov koob tshuaj es nws tau xav tag. Koj tus kws
kho mob los yog lub tsev kuaj mob me yeej muab tau daim
ntawv ghia txog cov tshuaj nws xav rau koj. Txoj cai hauv lub
xeev Minnesota tau hais tias cov menyuam es cuv npe kawm
ntawv hauv tsev kawm ntawv yuav tsum tau xav tej koob tshuaj
kom tiv thaiv tau tej yam kab mob tshwj tsis yog tias muaj kev
zam rau tus menyuam ntawd. Mus saib hauv lub tuam tsev saib
kev noj gab haus huv (https://www.health.state.mn.us/people/
immunize/basics/kids.html) kom paub ntau dua.

7. Kuv tus menyuam puas yuav tsum tau mus kawm ntawv qib
Kindergarten?

Tsis tas yuav tsum tau mus kawm ntawv qgib kindergarten hauv
lub xeev Minnesota. Txawm li ntawd los, yeej xav txhaub kom
koj cuv koj tus menyuam npe mus kawm qib kindergarten thaum
lawv tsim nyog pub kawm.

8. Kuv yuav ua cas thiaj li paub tias kuv tus menyuam “npaj
txhij” mus kawm tau qib kindergarten?

Hauv lub xeev Minnesota, thaum pib kawm tau qib kindergarten
mas saib raws hnub nyoog xwb thiab tsis yog saib ghov es
nws paub thiab tsis paub ua. Cov menyuam tuaj kawm gib
kindergarten mas kev paub ua paub tab mas sib txawv. Cov tsev
kawm ntawv yuav tsum muaj kev pab txhawb thiab ghia ntawv
rau tag nrho cov menyuam.

Nws tseem ceeb es cov neeg laus yuav tsum tau ua hauj lwm
uake thaum tus menyuam pib kawm qib kindergarten. Tsev neeg
yog tus menyuam thawj tug xib fwb es tseem ceeb tshaj plaws.
Koj lub tsev kawm ntawv ua hauj lwm koom tes nrog koj kom
txhawb tau kauj ruam tseem ceeb nov.

9. Kuv tus menyuam puas yuav tsum tau muaj kev xeem ua ntej
pib kawm qib kindergarten?

Thaum ghov kuaj thiab xeem (https://education.mn.gov/MDE/
fam/elsprog/screen/index.htm) tej zaum yuav tsum tau muaj es

thiaj li kawm tau qib kindergarten, nws kuj tsis muab xam tias yog
ib tug xeem thiab koj tus menyuam tsis tas kom yuav tsum xeem
kom tau ib tug ghab ne twg. Koj lub tsev kawm ntawv kuj yuav

muab ntau yam rau koj tus menyuam ua kom lawv thiaj li paub
txog koj tus menyuam ua ntej yuav pib kawm ntawv thawj hnub.
Txawm li ntawd los, cov ntaub ntawv no yuav muab siv tsis tau los

ghia rau tsev neeg tias koj tus menyuam npaj tsis tau txhij mus
kawm qib kindergarten.

10. Kuv tus menyuam poob gab los yog muaj kev xiam oos
ghab, kuv puas yuav tsum tau tos ib xyoos?

Tag nrho cov menyuam, nrog rau cov es tau ghia tias poob gab
los yog muaj kev xiam oos ghab, yeej pib tau gib kindergarten
thaum lawv pib kawm. Muaj hnub nyoog 5 xyoos (saib kab lus
nug 2). Feem ntau qib kindergarten yeej muaj kev kawm ntawv
puv nkaus ib hnub es yog kawm dawb, kawm txhua asthiv es tej
zaum kuj tsis yog ib feem ntawm koj tus menyuam txoj kev kawm
ntawv tshwj xeeb ntawm qib early childhood special education
program. Cov menyuam es muaj kev xiam oos ghab tau txais cov
kev pab los ntawm lawv daim ntawv tawm tswv yim ghia ntawd

Pib Ntxov. Nrog koj lub tsev kawm ntawv
tham kom lawv thiaj li paub txog koj tus
menyuam thiab paub tos txais koj rau lub tsev
kawm ntawv.

rau lawv hu ua Individualized Education Program (IEP).

11. Puas yuav tsum kom kuv tus menyuam paub hais lus thiab/
los yog nkag siab txog ntawv Askiv?

Tsis tas kom paub. Cov menyuam pib kawm gib kindergarten mas
kev paub thiab nkag siab lus Askiv sib txawv deb. Muaj ntau ghov
txiaj ntsim yog tias paub ntau hom lus. Cov tsev kawm ntawv
ghia cov menyuam kawv lus Askiv es yog siv kev ghia kom txhawb
tau lawm tsev neeg cov lus siv tom tsev thiab txhawb lawv cov
kev cai dab ghuas. Ib chav kawm ntawv gib kindergarten yog
tsim los txhawb tus menyuam txoj kev kawm ntawv Askiv. Cov
menyuam es hais tau lwm hom lus tej zaum kuj tsim nyog tau

txais kev pab ntxiv rau kev kawm lus.

12. Kuv tus menyuam lub hnub yug poob rau thaum caij ntuj
sov, kuv puas yuav tsum tau tos ib xyoos?

Cov tshawb fawb ghia pom tias muab kev ntawv qib kindergarten
ncua los yeej tsis muaj ib gho tsis zoo rau kev kawm ntawv ntev
mus. Yeej xav txhaub kom tsev neeg cuv lawv tus menyuam npe
kawm qib kindergarten thaum lawm muaj 5 xyoos rau hnub
los yog ua ntej lub Cuaj Hli ntuj hnub tim 1 ntawm xyoo ntawd,
txawm tias lawv lub hnub yug yog thaum lub caij ntauj sov.

13. Kuv tus menyuam tsis mus kawm gib preschool los yog xa
mus rau lawv zov tom childcare, kuv puas yuav tsum tau tos
ib xyoos?

Yeej muaj ntau yam tau tshwm sim rau cov menyuam ua ntej
pib kawm qib kindergarten, nrog rau nyob hauv tsev nrog tsev
neeg los yog nrog cov neeg zov lawv. Cov chav kawm ntawv
hauv gib kindergarten yeej npaj txhawb tag nrho cov menyuam
thiab muaj ghov chaw ghia zoo kom paub txog kev kawm ntawv
hauv tsev kawm ntawv. Yeej xav txhaub koj heev kom koj cuv koj
tus menyuam npe kawm qib kindergarten thaum lawv lub hnub
nyoog tsim nyog kawm lawm.

14. Tus neeg zov kuv tus menyuam, tus xib fwb ghia preschool,
los yog tus kws kho mob puas yuav tsum tau ghia rau kuv
tias thaum twg kuv tus menyuam thiaj li pib kawm tau qib
kindergarten?

Cov neeg zov kuv tus menyuam, tus xib fwb ghia preschool, los
yog tus kws kho mob yeej pab txhawb tau tus menyuam ghov
kev loj hlob kev paub tab, tabsis thaum kawg ghov kev txiav txim
siab pib mus kawm qib kindergarten yog koj tsev neeg ghov kev
txiav txim siab.

15. Kuv tus menyuam pib puas tau qib kindergarten yog tias
lawm muaj 4 xyoos thaum lub cuaj hli hnub tim 1?

Cov tsev neeg muaj cov menyuam hnub nyoog yau tshaj 5 xyoo
rau hnub los yog ua ntej lub Cuaj Hlis Hnub tim 1 yeej xav txog
ghov coj mus kawm kom ntxov rau gib kindergarten los tau. Mus
nrog koj lub tsev kawm ntawv hauv paus loj los yog lub charter
school tham kom paub txog lawv txoj cai pub cuv npe kawm
ntxov zog.

16. Qib kawm kindergarten hauv tsoom fwv puas yog kawm
dawb xwb?

Yog, nws yeej kawm dawb xwb. Koj tus menyuam muaj txoj cai
kawm gib kindergartner dawb hauv cov tsev kawm ntawv ntawm
tsoom fwv. Tshem tsis tau ib tug menyuam twg ntawm cov kev
kawm yog tias tsev neeg them tsis taus tus nqgi. Cov tsev kawm
ntawv yeej hais kom cov tub ntxhais kawm ntawv nga ntawv
thiab xaum tuaj. Qhia rau koj lub tsev kawm ntawv kom lawv
paub yog tias koj xav tau kev pab rau cov khoom no.

Xav paub ntau dua txog kev cuv npe rau qib kindergartner, mus
saib lub vas sab ntawm Minnesota Department of Education’s

kindergarten webpage (https://education.mn.gov/MDE/fam/k/).

